




 SEQ CHAPTER \h \r 1Naam ______________________
Sortoe Kownoe Joe Ben Teki?
Tekst: Lukas 19:28-44 28. En di A ben taki so, A ben go na fesi, foe waka go na Jerusalem.  29. En a ben pasa so dati di a ben kom krosibei na Betfage nanga Betanië, na da bergi disi dem kari da Olijfbergi, dan A ben seni toe foe Hem discipel go taki:  30. Go na ini da dorpoe na abrasei foe oen; pe oen sa go na ini, oen sa feni wan jongoe boeriki tai disi noiti wan soema ben sidon na hem tapoe; loesoe hem, en tjari hem kom.  31. En efoe iniwan soema sa aksi oen taki: Foe san'ede oen loesoe hem? Dan oen moesoe piki hem taki: Bikasi Masra abi hem fanowdoe.  32. En dem soema disi A ben seni go na pasi ben feni alasani so leki A ben taki gi dem kaba.  33. En di dem ben loesoe da jongoe boeriki, dem eigenari foe hem ben aksi dem taki: Foe san'ede oen loesoe da jongoe boeriki?  34. En dem ben piki taki: Masra abi hem fanowdoe.  35. En dem ben tjari hem kom na Jezus, en dem ben trowe dem krosi na tapoe da boeriki, en dem ben seti Jezus na hem tapoe.  36. En di a ben rij go, dem ben bradi dem krosi na tapoe da pasi.  37. En di A ben kom krosibei, na da presi pe da Olijfbergi saka go, da heri hipi foe dem discipel ben bigin foe prisiri en foe prijse Gado nanga tranga stem foe ala dem bigi wroko disi dem ben si;  38. En dem ben taki: Blesi foe da Kownoe disi de kom na ini da nem foe Masra; vrede na ini hemel, en glori na da moro hei presi.  39. En som foe dem Fariseeman na mindri foe dem hipi soema ben taki gi Hem taki: Masra, tapoe Joe discipel.  40. En A ben piki dem baka taki: Mi taigi oen, efoe dem soema disi sa tapoe dem mofo, wantem dem ston srefi sa bigin foe bari. 41. En di A ben kom krosibei, A ben loekoe na da foto, en A ben krei abra hem,  42. Taki: Efoe joesrefi  ben sabi na ini disi, da dei foe joe, abra dem sani disi de foe joe vrede! Ma now dem de kibri gi joe ai.  43. Bikasi dem dei sa kom na joe tapoe, dati joe feanti sa diki wan gotro lontoe joe, en dem sa kom lontoe joe, en tapoe joe na ala sei,   44. En dem sa naki joe plata te leki da gron, nanga joe pikin disi de na joe ini, en dem no sa libi wan ston na tapoe wan tra ston na joe ini, bikasi joe no ben sabi da tem dati Gado ben kom loekoe joe.
Inleiding: Foeroe foe dem bribi Djoe ben verwakti da messias, da salfoewan foe Gado.  En foeroe foe dem ben denki dati Masra Jezus ben de da messias.  Ma sortoe messias?  Ma sortoe kownoe?  Foe san’ede da hipi soema ben bari kruisi Hem wantoe dei moro lati?  En sortoe kownoe joe verwakti?

I. 
Dem Djoe ben sabi dati Masra Jezus ben de wan man disi ben doe foeroe foe dem profeti-wroko!  Jesaja 61:1-2 1. Da Jeje foe Masra Gado de na mi tapoe, bikasi MASRA ben salfoe mi foe preiki da boen njoensoe gi dem saka-fasi soema, A ben seni mi kom foe meki dem broko-hati soema kom boen baka, foe taigi dem slafoe dati dem de fri, en foe opo da doengroe-oso gi dem boejeman; 2. Foe taki foe da boen jari foe MASRA, nanga da dei foe revensi foe wi Gado, foe troostoe ala dem soema disi de nanga sari
A. 
A ben opo breni soema ai - net na ini Jericho

B. 
A ben krini dem gwasiman

C. 
A ben opo dedesoema srefi - wan wiki kaba, Lazarus

D. 
A ben gi omeni soema njanjan

E. 
A ben sori Hem makti abra da winti nanga da zee

II. 
Jezus ben miti dem marki dati da Bijbel ben taki abra da messias - foe Hem geboorte, Hem famiri, enz.

A. 
Da Bijbel taki dati da messias sa komopo foe David, en sa sidon na tapoe Hem kownoe-stoeroe: II Samuel 7:11. Sinsi da tem disi Mi ben komanderi kroetoeman foe de abra Mi pipel Israël, en Mi ben meki joe rostoe foe ala joe feanti. Moro fara, MASRA taki gi joe dati Hem sa meki wan oso gi joe.  12. En te joe dei sa kaba, en joe sa sribi nanga joe tata, Mi sa opo joe bakatem pikin, disi joesrefi ben meki, en Mi sa meki hem kownoekondre tan faste.  13. A sa bouw wan oso gi Mi nem, en Mi sa meki da kownoe-stoeroe foe hem kownoekondre tan foe teego.  14. Mi sa de hem tata, en a sa de Mi manpikin. Efoe a sa doe ogri, Mi sa fon hem nanga da tiki foe libisoema, en nanga da wipi foe libisoema pikin;  15. Ma Mi sari-hati noiti sa libi hem, so leki Mi ben poeroe Mi sari-hati foe Saul, disi Mi ben poeroe komopo foe joe fesi.  16. En joe oso nanga joe kownoekondre sa tan foe teego na joe fesi; joe kownoe-stoeroe sa tan faste foe teego.
B. 
Kande dem ben sabi dati A moesoe gebore na ini Betlehem: Micha 5:1 Ma joe, Betlehem Efrata, alwasi joe de pikin na mindri foe dem doesoen foe Juda, tokoe wan soema sa komopo foe joe kom na Mi disi sa de da fesiman foe Israël; hem bigin ben de sinsi owroetem, foe teego.
C. 
Kande dem ben sabi wantoe foe dem profeti foe Jesaja:

1. 
Jesaja 7:14 disi taki abra wan wendje disi sa meki wan pikin

2. 
Jesaja 9:5-6 disi taki abra da pikin disi sa de da wonderbare raadsman nanga da kownoe foe teego

III. 
Ma sortoe messias dem ben verwakti?  Dem no ben sabi dati da srefi messias sa kom toe leisi.  Dem ben verwakti:

A. 
Psalm 2:7. Mi sa taki abra da besroiti; MASRA ben taki gi Mi taki: Joe de Mi Manpikin; tide Mi ben meki Joe. 8. Aksi Mi, en Mi sa gi Joe dem heiden soema leki Joe erfenis, nanga dem moro farawe presi foe grontapoe foe Joe moesoe abi dem. 9. Joe sa broko dem nanga wan isri tiki; Joe sa broko dem pis'pisi leki wan klei patoe. 0. Foe dat'ede, now, O oen kownoe, abi koni; leri, oen kroetoeman foe grontapoe. 11. Dini MASRA nanga frede, en prisiri nanga beifi.  12. Bosi da Manpikin so dati Hem hati no bron, en dati A no figi oen poeroe foe da pasi te Hem hati bron pikinso nomo. Blesi foe ala dem soema disi poti dem vertrouw na Hem tapoe.
B. 
Psalm 24:8. Soema na da Kownoe foe glori disi? MASRA disi de tranga en makti; MASRA disi de makti na ini feti. 9. Opo oen hede, O oen portoe; opo dem, oen doro foe teego; en da Kownoe foe glori sa kom na ini. 10. Soema na da Kownoe foe glori disi? Da MASRA foe dem legre, Hem de da Kownoe foe glori. Selah.
C. 
Meki wi loekoe na san ben pasa di Masra Jezus ben gi 5000 soema njanjan.  Johannes 6:10-15,26-29 10. En Jezus ben taki: Meki dem mansoema sidon. Now foeroe grasi ben de na da presi dati. So dem mansoema ben sidon, wan feifi doesoen so. 11. En Jezus ben teki dem brede, en di A ben gi grantangi, A ben gi dem abra na dem discipel, en dem discipel ben prati dem gi dem soema disi ben sidon; so srefi, dem fisi, so foeroe leki dem ben wani. 12. En di dem bere ben foeroe kaba, A ben taki gi Hem discipel taki: Go piki dem sakasaka disi ben libi abra kom makandra, so dati wi no sa lasi wan sani. 13. Foe dat'ede dem ben tjari dem kom makandra, en dem ben foeroe twalfoe baskita nanga dem sakasaka foe dem feifi gerst brede disi ben libi abra foe dem soema disi ben njan kaba. 14. Dan di dem ben si da wondroewroko disi Jezus ben doe, dem soema ben taki: Foe troe, disi de da profeti disi ben moesoe kom na grontapoe. 15. Foe dat'ede di Jezus ben si dati dem ben wani kom foe dwingi Hem foe meki Hem tron kownoe, A ben gowe baka na tapoe wan bergi, Hem wawan. Wan dei moro lati, dem ben soekoe Masra Jezus en dem ben feni Hem baka na Kafarnaum.  26. Jezus ben piki dem taki: Troe, troe, Mi taki gi oen taki: oen soekoe Mi, no bikasi oen ben si dem wondroewroko, ma bikasi oen njan foe dem brede, en oen bere ben foeroe. 27. No wroko foe da njanjan disi kan pori, ma foe da njanjan disi de tan foe gi libi foe teego, disi Soemapikin sa gi oen; bikasi da Tata ben poti Hem stampoe na Hem tapoe. 28. Dan dem ben taki gi Hem taki: San wi moesoe doe, foe wi kan wroko dem wroko foe Gado? 29. Jezus ben piki dem taki: Disi de da wroko foe Gado, foe oen bribi na Hem disi A ben seni kom.
D. 
Lobiwan, a de krin foe si dati dem soema ben wani wan kownoe disi de wan kownoe foe grontapoe.
1. 
A sa wini dem feanti foe dem.  Ma dem feanti ben de dem libisoema leki dem Romeini soema.  Dem no ben denki foe dem feanti foe dede nanga sondoe.

2. 
A sa sorgoe foe gi dem njanjan, enz. Kande dem no abi foe wroko moro

3. 
Efoe dem siki, A kan meki dem kom boen baka.  Ma dem no denki abra da dood-siki sondoe, disi tjari dede foe teego kom.

IV. 
Jezus ben proberi foe sori dem dati dem no ben abi da juisti idee.

A. 
Wi ben si san A ben taki na ini Johannes 6.  En na da tem dati, foeroe soema ben gowe kaba

B. 
A ben taki abra Hem dede nanga Hem opo baka foeroe leisi.

C. 
So srefi dem profeti ben taki da tori toe: Jesaja 53:3-6 3. Dem veragti hem, en dem trowe hem na mindri foe libisoema; wan mansoema foe pina, en wan soema disi sabi sari; en wi ben kibri wi fesi foe hem; dem ben veragti hem, en wi no ben loekoe na hem nanga boen ai. 4. Foe troe, a ben tjari wi sari, en a ben tjari wi pina; tokoe wi ben prakseri dati Gado ben naki hem, en Gado ben pina hem. 5. Ma a ben kisi mankeri foe wi sondoe ede, en dem ben fon hem foe wi ogridoe ede; da fonfon foe wi vrede ben de na hem tapoe, en nanga hem fonfon wi ben kom boen baka. 6. Wi alamala de leki skapoe disi ben lasi pasi; wi ben drai ibriwan foe teki hem egi pasi; en MASRA ben poti da sondoe foe wi alamala na hem tapoe.
V. 
Masra Jezus ben sori krin foeroe sani di A ben kom na ini Jerusalem
A. 
A ben kom na tapoe wan boeriki.  A ben doe disi foe toe reden.  Fosi, te wan kownoe ben kom na ini wan foto, efoe a ben kom leki wan makti winiman, a ben kom na tapoe wan bigi asi.  Ma di a ben kom na ini vrede, a ben kom na tapoe wan boeriki. 

B. 
Ma Masra Jezus ben wani sori toe dati A de da messias, da kownoe foe Israel.  Zacharia 9:9 Abi bigi prisiri, O oemapikin foe Sion; bari, O oemapikin foe Jerusalem; loekoe, joe Kownoe de kom na joe; A de koti kroetoe leti, en A de tjari verloesoe kom; A abi saka fasi, en A rij na tapoe wan boeriki, en na tapoe da manpikin foe wan boeriki.  

1. 
A ben kom da tem disi leki wan kownoe foe vrede

2. 
A ben abi foe waka na Betfage nanga foetoe

3. 
A ben abi foe leni wan boeriki

4. 
A no ben kom leki wan maktiman efoe goedoeman

C. 
Dem soema drape ben jere foe dem wondroe-wroko disi Jezus ben doe, en spesroetoe foe fa A ben opo Lazarus baka foe dede

1. 
Dem ben teki Hem leki wan kownoe

2. 
Dem hiti dem krosi na tapoe da gron

3. 
Dem koti palm taki en wai dem efoe koti dem

4. 
Ma dem ben wani hem leki da kownoe foe grontapoe

D. 
Ma Jezus ben sabi da toekomst, en di A ben rei kom pe joe kan si Jerusalem, A ben bigin foe krei abra da foto

1. 
A ben taki foe ala ogri disi sa miti hem bikasi dem sa teki da kownoe disi Gado srefi ben seni kom, en dem ben trowe Hem

2. 
Dem sani disi ben pasa di Titus ben kom na 70 AD en a ben vernietig da foto nanga da tempel, en a ben kiri kande 1.000.000 Djoe

E. 
Wi problema de dati wi soekoe dem oplossing foe soso grontapoe libi nomo.  Ma dem troe feanti foe wi de sondoe nanga dede, disi tjari dede foe teego kom.  Kande wi onderschat dem problema foe wi.  En wi onderschat da krakti foe Gado, disi kan gi wi da libi foe teego.

VI. 
Da fosi leisi Jezus ben kom, A ben kom foe wini didibri nanga dede, en foe sorgoe wi na wan tra fasi.  Ma dem Djoe no ben wani, en foeroe soema nownow no wani Hem toe

A. 
Dem wani wan wondroewroko man foe los op dem problema foe tide

B. 
Ma dem no wani saka na ondro wan kownoe disi wani de basi foe dem libi

1. 
A sa taigi dem fa foe libi

2. 
A sa taigi dem san dem no moesoe doe

3. 
A sa eis dati dem libi wan tra fasi, en dem no libi foe poti demsrefi leki basi foe dem libi moro

C. 
Dem Djoe ben taki:

1. 
Gi wi Barabbas.  Moro boen wi teki wan kiriman disi no wani kenki wi libi

2. 
Wi no abi wan tra kownoe boiti da Keizer - sari tori!

D. 
Tidei Masra Jezus wani de joe verloesoeman.  Ma efoe joe wani Hem foe de joe verloesoeman, A sa kom leki joe Masra toe.  A sa wani de basi foe joe libi.  A sa wani joe libi foe kenki.  A no de ogri.  A de foe joe egi belang.  Ma da libi foe joe sa kom moro moeilijk.  Joe no kan doe dati na ini joe egi tranga.  Joe moesoe saka na Hem ondro.  Joe sa doe so?

Vragen
1. 
Fa Masra Jezus ben kom na ini Jerusalem? ____________________________________

2. 
Sortoe profeti ben taki dati da messias sa kom na so wan fasi? _____________________

3. 
Masra Jezus ben abi Hem egi boeriki, efoe A ben abi foe leni wan? _________________

4. 
Fa dem soema ben ontvang Masra Jezus di A ben kom so wan fasi? ________________

5. 
Dem ben sori dati dem loekoe na Hem leki da messias? _____________________

6. 
Masra Jezus ben prisiri di A ben si Jerusalem? ________ Foe san’ede? _____________


______________________________________________________________________

7. 
Sortoe messias dem soema ben verwakti? _____________________________________

8. 
Sortoe wroko Masra Jezus ben doe leki messias? _______________________________


____________________________________________________________________

9. 
Joe ben teki Masra Jezus leki joe troe troe kownoe? ______________


